К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаын челядьлысь шойччӧмсӧ да
дзоньвидзалун бурмӧдӧмсӧ котыртан ӧткымын юалӧм йылысь”
Коми Республикаса Оланпас збыльмӧдан мераяс йылысь
“Коми Республикаын челядьлысь шойччӧмсӧ да дзоньвидзалун бурмӧдӧмсӧ котыртан ӧткымын юалӧм йылысь” Коми Республикаса Оланпас збыльмӧдӧм могысь Коми Республикаса Веськӧдлан котыр шуис:
1. Урчитны челядьлысь шойччӧмсӧ да дзоньвидзалун бурмӧдӧмсӧ котыртан юкӧнын Коми Республикаса республиканскӧй сьӧмкуд сьӧм тшӧт весьтӧ канмусянь отсӧг сетан мера челядьӧс шойччӧдан да налысь дзоньвидзалун бурмӧдан стационар сяма организацияӧ, мый меститчӧ Россия Федерация мутасын, кагалы аскежысь ньӧбӧм путёвкаысь компенсацияӧн.
2. Вынсьӧдны:
1) Челядьлысь шойччӧмсӧ да дзоньвидзалун бурмӧдӧмсӧ котыртан юкӧнын Коми Республикаса республиканскӧй сьӧмкуд сьӧм тшӧт весьтӧ канмусянь отсалан мера челядьӧс шойччӧдан да налысь дзоньвидзалун бурмӧдан стационар сяма организацияӧ, мый меститчӧ Россия Федерация мутасын, кагалы аскежысь ньӧбӧм путёвкаысь компенсацияӧн сетан пӧрадок, мында да условиеяс 1 №-а содтӧд серти; 
2) Коми Республикаса республиканскӧй сьӧмкудлысь рӧскод сьӧмӧн могмӧдан пӧрадок, мыйта урчитӧма челядьлысь шойччӧмсӧ да дзоньвидзалун бурмӧдӧмсӧ котыртӧм серти мероприятиеяс збыльмӧдӧм вылӧ, 2 №-а содтӧд серти.
3. Индыны, мый уполномочитӧм Коми Республикаса олӧмӧ пӧртысь власьт орган лӧсялана во вылӧ арталӧ ӧтувъя рӧскодлысь луннас шӧркодь донсӧ, мыйта вештӧны Коми Республикаса республиканскӧй сьӧмкуд сьӧм тшӧт весьтӧ челядьлӧн шойччӧм да налысь дзоньвидзалун бурмӧдӧм вылӧ, челядьлысь шойччӧмсӧ да дзоньвидзалун бурмӧдӧмсӧ котыртан юкӧнын челядьӧс шойччӧдан да налысь дзоньвидзалун бурмӧдан организациялӧн сикас да олан режим вылӧ видзӧдӧмӧн индӧм органӧн урчитӧм пӧрадокын.
4. Пыртны Коми Республикаса Веськӧдлан котырлӧн 2015 во ода‑кора тӧлысь 15 лунся 193-р №-а тшӧктӧмӧ вежсьӧмъяс 3 №-а содтӧд серти.
5. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ велӧдан юкӧнын канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
6. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр



          Г. Рубцова
Сыктывкар
2020 вося сора тӧлысь 3 лун
329 № 
ВЫНСЬӦДӦМА
Коми Республикаса Веськӧдлан котырлӧн
2020 во сора тӧлысь 3 лунся 329 №-а шуӧмӧн 
(1 №-а содтӧд)
Челядьлысь шойччӧмсӧ да дзоньвидзалун бурмӧдӧмсӧ котыртан юкӧнын Коми Республикаса республиканскӧй сьӧмкуд сьӧм тшӧт весьтӧ
канмусянь отсалан мера челядьӧс шойччӧдан да налысь дзоньвидзалун бурмӧдан стационар сяма организацияӧ, мый меститчӧ Россия Федерация мутасын, кагалы аскежысь ньӧбӧм путёвкаысь компенсацияӧн сетан
ПӦРАДОК, МЫНДА ДА УСЛОВИЕЯС
1. Тайӧ Пӧрадокыс, мындаыс да условиеясыс ладмӧдӧны Коми Республикаса республиканскӧй сьӧмкуд сьӧм тшӧт весьтӧ челядьӧс шойччӧдан да налысь дзоньвидзалун бурмӧдан стационар сяма организацияӧ, коді меститчӧ Россия Федерация мутасын, кагалы аскежысь ньӧбӧм путёвкаысь компенсация сетӧмсӧ (водзӧ – компенсация).
2. Компенсация босьтӧм вылӧ инӧд эм кага, кодлы эз на тыр 18 арӧс, коді лоӧ Россия Федерацияса гражданинӧн да олӧ Коми Республика мутасын, батьлӧн либӧ мамлӧн (оланпас серти петкӧдлысьяс пиысь ӧтилӧн) (водзӧ – шыӧдчысь), коді мынтіс дзоньвидзалун бурмӧдан да шойччӧдан стационар сяма организацияӧ путёвкаысь, мый меститчӧ Россия Федерация мутасын, кутшӧмӧс пыртӧма Россия Федерацияса лӧсялана субъектлӧн челядьӧс шойччӧдан да налысь дзоньвидзалун бурмӧдан организацияяс реестрӧ (водзӧ – организация), кӧні сменаыс 7 лунысь абу этшаджык, челядьӧс шойччӧдӧм да налысь дзоньвидзалун бурмӧдӧм серти услугаяс сетӧм йылысь сёрнитчӧм подув вылын, кутшӧмӧс шыӧдчысь кырымаліс татшӧм организациякӧд.
Компенсациясӧ сетӧны ӧтчыдысь ӧнія календарнӧй воӧ, кор кагалы путёвкасӧ ньӧбӧма, ӧшым тӧлысь 25 лунысь оз сёрджык сэк, кор ӧнія календарнӧй воын индӧм компенсациясӧ шыӧдчысьлы эз на сетлыны.
Компенсациясӧ сетӧны сэк, кор кага збыльысь оліс дзоньвидзалун бурмӧдан да шойччӧдан организацияын, да сэтчӧ оз пырны шойччанінӧдз да бӧр ветлӧмысь мынтӧм вылӧ рӧскод да кагалӧн ветлӧмкӧд йитчӧм мукӧд рӧскод.
Компенсациясӧ оз сетны кагаӧс санаторно-курортнӧя бурдӧдӧм вылӧ.
Компенсациясӧ мынтӧны ӧтувъя рӧскодлысь луннас шӧркодь донысь 50 % мындаын, мыйта вештӧны Коми Республикаса республиканскӧй сьӧмкуд сьӧм тшӧт весьтӧ челядьлысь дзоньвидзалун бурмӧдӧм да найӧс шойччӧдӧм вылӧ, лӧсялана во вылӧ челядьӧс шойччӧдан да налысь дзоньвидзалун бурмӧдан организациялӧн сикас да олан режим вылӧ видзӧдӧмӧн, мыйта арталіс челядьлысь шойччӧмсӧ да дзоньвидзалун бурмӧдӧмсӧ котыртан юкӧнын уполномочитӧм Коми Республикаса олӧмӧ пӧртысь власьт орган, дзоньвидзалун бурмӧдан да шойччӧдан организацияын сменалӧн быд лунысь, но путёвкалӧн збыльвывса донысь оз унджык.
3. Компенсациясӧ сетӧ «Челядьлы да том йӧзлы республиканскӧй шӧрин» содтӧд тӧдӧмлун сетан Коми Республикаса канму асшӧрлуна учреждение (водзӧ – Шӧрин).
4. Компенсация сетӧм могысь шыӧдчысь (морт, коді лоӧ сійӧс петкӧдлысьӧн Россия Федерацияса оланпастэчас серти) ӧнія вося ӧшым тӧлысь 1 лунӧдз сетӧ Шӧринӧ заявление (ачыс либӧ пошта пыр мӧдӧдӧмӧн) форма серти, кутшӧмӧс вынсьӧдӧма Коми Республикаса велӧдан, наука да том йӧз политика министерстволӧн (водзӧ – Министерство) тшӧктӧдӧн да сійӧс вынсьӧдан лунсянь 5 уджалан лун чӧжӧн йӧзӧдӧма «Ӧтуввез» юӧртан да телекоммуникация везйын Министерстволӧн официальнӧй сайтын (водзӧ – заявление), да татшӧм документъяс:
а)  кага, кодлы эз на тыр 14 арӧс, чужӧм йылысь эскӧдангижӧд либӧ Россия Федерацияса гражданинлысь паспорт, кодлы тырис нин 14 арӧс;
б) шыӧдчысьлысь паспорт;
в) кагаӧс оланпас серти петкӧдлысьлысь уджмогъяссӧ эскӧдысь документ сэк, кор кагаӧс оланпас серти петкӧдлысьыс абу сылӧн бать (мам) (тӧрасьӧмсӧ (тӧждысьӧмсӧ) урчитӧм йылысь документ, кагаӧс приёмнӧй семьяӧ сетӧм йылысь документ);
г) Коми Республика мутасын кагалысь оланінсӧ эскӧдысь документ;
д) челядьӧс шойччӧдӧм да налысь дзоньвидзалун бурмӧдӧм серти услугаяс сетӧм йылысь организациякӧд сёрнитчӧм; 
е) кагалысь организацияын олӧмсӧ эскӧдысь документ, кутшӧмӧс сетӧма тайӧ организацияыс;
ж) путёвка ньӧбӧм вылӧ рӧскод эскӧдысь документ;
з) финансово-кредитнӧй организацияын шыӧдчысьлӧн лицевӧй тшӧт йылысь тӧдмӧгъяс;
и) кагалысь да шыӧдчысьлысь аспасъяссӧ обработайтӧм вылӧ гижӧда сӧгласлун форма серти, кутшӧмӧс вынсьӧдӧма Министерстволӧн тшӧктӧдӧн да сійӧс вынсьӧдан лунсянь 5 уджалан лун чӧжӧн йӧзӧдӧма «Ӧтуввез» юӧртан да телекоммуникация везйын Министерстволӧн официальнӧй сайтын.
Шӧринса специалист, коді кывкутӧ документъяс примитӧмысь, вӧчӧ шыӧдчысьӧн сетӧм документъяслысь, кутшӧмъясӧс индӧма тайӧ пунктлӧн «а»-«ж» пунктувъясын, копияяссӧ, вӧчӧ на вылӧ гижӧд сы йылысь, мый найӧ лӧсялӧны подлинниклы, эскӧдӧ аслас кырымпасӧн овсӧ да инициалъяссӧ индӧмӧн да бӧр сетӧ шыӧдчысьлы подлинникъяссӧ документъяс сетан лунӧ веськыда приём дырйи.
Заявление да документъяс (документъяслысь копияяс) сетан лунсянь 5 уджалан лун чӧжӧн Шӧринса специалист нуӧдӧ прӧверка сы серти, пыртӧма-ӧ челядьӧс шойччӧдан да налысь дзоньвидзалун бурмӧдан организациясӧ, кӧні оліс кагаыс, Россия Федерацияса лӧсялана субъектлӧн челядьӧс шойччӧдан да налысь дзоньвидзалун бурмӧдан организацияяс реестрӧ, вӧчӧ реестрлӧн лист боклысь скриншот да эскӧдӧ аслас кырымпасӧн овсӧ да инициалъяссӧ индӧмӧн.
Быд шыӧдчысь серти Шӧрин лӧсьӧдӧ делӧ, кытчӧ пыртӧны заявлениесӧ да тайӧ пунктын индӧм документъяссӧ (документъяслысь копияяссӧ).
Шӧринӧ воӧм заявлениесӧ да документъяссӧ (документъяслысь копияяссӧ) Шӧринса специалист пасйӧ налӧн воан лунӧ компенсация сетӧм йылысь заявлениеяс пасъян журналын.
5. Сэк, кор заявлениесӧ да документъяссӧ ыстӧны пошта пыр мӧдӧдӧмӧн, тайӧ Пӧрадоклӧн, мындалӧн да условиеяслӧн 4 пунктса «а»-«г» пунктувъясын индӧм документъяслысь подлинникъяссӧ оз ыстыны. Тайӧ документъяссӧ сетӧны копияясын.
6. Компенсация сетӧмын ӧткажитан подувъясыс сыын, мый:
а) абу сетӧма тайӧ Пӧрадоклӧн, мындалӧн да условиеяслӧн 4 пунктын индӧм документъяссӧ (документъяслысь копияяссӧ);
б) тайӧ Пӧрадоклӧн, мындалӧн да условиеяслӧн 4 пунктын индӧм документъяссӧ (документъяслысь копияяссӧ) сетӧма тайӧ Пӧрадоклӧн, мындалӧн да условиеяслӧн 4 пунктса медводдза абзацӧн урчитӧм кадколаст торкалӧмӧн;
в) торкалӧма компенсация сетан условиеяссӧ, кутшӧмъясӧс урчитӧма тайӧ Пӧрадоклӧн, мындалӧн да условиеяслӧн 2 пунктӧн;
г) сетӧм документъясын (документъяслӧн копияясын), кутшӧмъясӧс индӧма тайӧ Пӧрадоклӧн, мындалӧн да условиеяслӧн 4 пунктын, сетӧма абу збыль тӧдмӧгъяс.
Заявление да тайӧ Пӧрадоклӧн, мындалӧн да условиеяслӧн 4 пунктын индӧм документъяс (документъяслысь копияяс) сетан лунсянь 5 уджалан лун чӧжӧн Шӧрин прӧверитӧ сетӧм тӧдмӧгъяссӧ органъясӧ да организацияясӧ, кодъяслӧн эм колана юӧр, запросъяс ыстӧмӧн.
7. Заявление да тайӧ Пӧрадоклӧн, мындалӧн да условиеяслӧн 4 пунктын индӧм документъяс (документъяслысь копияяс) сетан лунсянь 20 уджалан лун чӧжӧн Шӧрин примитӧ компенсация сетӧм йылысь (сетӧмын ӧткажитӧм йылысь) помшуӧм, мый йылысь юӧртӧны шыӧдчысьлы помшуӧм примитан лунсянь 3 уджалан лун чӧжӧн заявлениеын индӧм ногӧн.
Сэк, кор примитӧны компенсация сетӧмын ӧткажитӧм йылысь помшуӧм, сэні индӧны татшӧм помшуӧм примитан подувъяссӧ.
8. Шыӧдчысь вермӧ выль пӧв шыӧдчыны Шӧринӧ компенсацияла компенсация сетӧмын ӧткажитан подувъяс бырӧдӧм бӧрын тайӧ Пӧрадоклӧн, мындалӧн да условиеяслӧн 4 да 5 пунктъясӧн урчитӧм пӧрадокын, но тайӧ Пӧрадоклӧн, мындалӧн да условиеяслӧн 4 пунктса медводдза абзацын индӧм кадколастысь оз сёрджык.
9. Шӧрин мынтӧ компенсациясӧ шыӧдчысьлӧн лицевӧй тшӧт вылӧ, кутшӧмӧс восьтӧма финансово-кредитнӧй организацияын, компенсация сетӧм йылысь помшуӧм примитан лунсянь 30 календарнӧй лун чӧжӧн.
10. Компенсация сетӧмкӧд йитчӧм рӧскодсӧ сьӧмӧн могмӧдӧны лӧсялана финансӧвӧй во вылӧ Коми Республикаса республиканскӧй сьӧмкуд сьӧм тшӧт весьтӧ.
ВЫНСЬӦДӦМА
Коми Республикаса Веськӧдлан котырлӧн
2020 во сора тӧлысь 3 лунся 329 №-а шуӧмӧн 
(2 №-а содтӧд)
Коми Республикаса республиканскӧй сьӧмкудлысь рӧскод, мыйта урчитӧма челядьлысь шойччӧмсӧ да дзоньвидзалун бурмӧдӧмсӧ котыртӧм серти мероприятиеяс збыльмӧдӧм вылӧ, сьӧмӧн могмӧдан
ПӦРАДОК
1. Тайӧ Пӧрадокыс индӧ Коми Республикаса республиканскӧй сьӧмкудлысь рӧскодсӧ, мыйта урчитӧма челядьлысь шойччӧмсӧ да дзоньвидзалун бурмӧдӧмсӧ котыртӧм серти мероприятиеяс (водзӧ – мероприятие) збыльмӧдӧм вылӧ, сьӧмӧн могмӧдан ногсӧ да условиеяссӧ.
2. Мероприятиеяссӧ сьӧмӧн могмӧдӧны лӧсялана финансӧвӧй во вылӧ Коми Республикаса республиканскӧй сьӧмкудлӧн своднӧй сьӧмкуд роспись серти сьӧмкуд кӧсйысьӧмъяслӧн лимитъяс да рӧскодсӧ сьӧмӧн могмӧдан йӧрышъяс мындаын, мыйта урчитӧма «Велӧдӧм сӧвмӧдӧм» Коми Республикаса канму уджтас серти, кутшӧмӧс вынсьӧдӧма Коми Республикаса Веськӧдлан котырлӧн инӧда актӧн.
3. Коми Республикаса республиканскӧй сьӧмкуд сьӧмсӧ, мыйта урчитӧма мероприятиеяс сьӧмӧн могмӧдӧм вылӧ, веськӧдӧны:
а) челядьлысь дзоньвидзалун бурмӧдан да найӧс шойччӧдан удж збыльмӧдӧм вылӧ;
б) челядьлысь дзоньвидзалун бурмӧдан республиканскӧй учреждениеяслысь материально-техническӧй база ёнмӧдӧм вылӧ.
4. Рӧскодсӧ, мыйта урчитӧма мероприятиеяс збыльмӧдӧм вылӧ, сьӧмӧн могмӧдан условиеӧн лоӧ сійӧ, мый Коми Республикаса олӧмӧ пӧртысь власьт органъяс, кодъяс участвуйтӧны челядьлысь шойччӧмсӧ да дзоньвидзалун бурмӧдӧмсӧ котыртӧмын (водзӧ – колана олӧмӧ пӧртысь власьт органъяс), сетӧны Коми Республикаса канму учреждениеяслы, кодъяс серти найӧ збыльмӧдӧны учредитысьлысь могъяссӧ да уджмогъяссӧ, Коми Республикаса республиканскӧй сьӧмкудйысь субсидияяссӧ мукӧд мог вылӧ, кутшӧмъяс абу йитчӧмаӧсь канму задание серти канму услугаяс сетӧм (уджъяс вӧчӧм) вылӧ нормативнӧй ӧтувъя рӧскод вештӧмкӧд.
5. Коми Республикаын меставывса асвеськӧдлан органъяслы оланпастэчасӧн урчитӧм пӧрадокӧн сетӧны Коми Республикаса республиканскӧй сьӧмкудйысь сьӧмсӧ челядьлысь дзоньвидзалун бурмӧдан кампания нуӧдӧм серти мероприятиеяс вылӧ муниципальнӧй юкӧнъяслӧн сьӧмкудъяслы субсидияясӧн.
6. Тайӧ Пӧрадоклӧн 4 пунктын индӧм мероприятиеяссӧ сьӧмӧн могмӧдӧны:
а) челядьлысь шойччӧмсӧ да дзоньвидзалун бурмӧдӧмсӧ котыртӧм йылысь колана олӧмӧ пӧртысь власьт органъяслӧн тшӧктӧд подув вылын;
б) учреждениеяслӧн, кодъяс серти колана олӧмӧ пӧртысь власьт органъяс збыльмӧдӧны учредитысьлысь могъяс да уджмогъяс, рӧскод смета подув вылын;
в) челядьлысь шойччӧмсӧ да дзоньвидзалун бурмӧдӧмсӧ котыртан юкӧнын вузӧс вайӧм, уджъяс вӧчӧм, услугаяс сетӧм вылӧ контрактъяс подув вылын, кутшӧмъясӧс кырымалӧма «Торъя сикас юридическӧй кывкутысьясӧн вузӧс, уджъяс, услугаяс ньӧбӧм йылысь» 2011 во сора тӧлысь 18 лунся 223-ФЗ №-а Федеральнӧй оланпас серти (сетӧ «Челядьлы да том йӧзлы республиканскӧй шӧрин» канму асшӧрлуна велӧдан учреждение (водзӧ – Шӧрин) челядьӧс шойччӧдан да налысь дзоньвидзалун бурмӧдан организацияясӧ, кодъяс меститчӧны Россия Федерация мутасын, (водзӧ – дзоньвидзалун бурмӧдан да шойччӧдан организацияяс) путёвкаяс ньӧбӧм да челядьлысь котыртӧм группаяссӧ шойччанінӧдз да бӧр новлӧдлӧмъяс котыртӧм могысь). 
7. Коми Республикаса республиканскӧй сьӧмкуд сьӧмсӧ, мыйта урчитӧма мероприятиеяс збыльмӧдӧм вылӧ, позьӧ видзны дзоньвидзалун бурмӧдан да шойччӧдан организацияясӧ путёвкаяслысь донсӧ тырвыйӧ либӧ мыйкӧ мында сьӧмӧн могмӧдӧм вылӧ, а сідзжӧ челядьлысь шойччанінӧдз да бӧр туйсӧ тырвыйӧ либӧ мыйкӧ мында сьӧмӧн могмӧдӧм вылӧ.
8. Дзоньвидзалун бурмӧдан да шойччӧдан организацияясӧ путёвка босьтӧм вылӧ инӧд эм челядьлӧн, кодъяслы эз на тыр 18 арӧс, кодъяс лоӧны Россия Федерацияса гражданаӧн да олӧны Коми Республика мутасын.
9. Дзоньвидзалун бурмӧдан да шойччӧдан организацияясӧ путёвкаяслысь донсӧ да сэтчӧ туйсӧ сьӧмӧн могмӧдӧны:
а) Коми Республикаса канму организацияясын быдмысь либӧ уджсикасӧ велӧдан канму организацияясын велӧдчысь бать-мамтӧм да бать-мам дӧзьӧртӧг кольӧм челядьлы, а сідзжӧ челядьлы, кодъяс олӧны тыр арлыдтӧмаясӧс социальнӧя реабилитируйтан шӧринъясын (тыр арлыдтӧмаясӧс социальнӧя реабилитируйтан юкӧнъясын), – дзоньвидзалун бурмӧдан да шойччӧдан организацияясӧ путёвкаяслӧн да туйлӧн збыльвывса донысь 100 %;
б) тӧрасьысьяслӧн (тӧждысьысьяслӧн) семьяясын да приёмнӧй семьяясын быдмысь бать-мамтӧм да бать-мам дӧзьӧртӧг кольӧм челядьлы, а сідзжӧ пикӧ воӧм челядьлы – дзоньвидзалун бурмӧдан да шойччӧдан организацияясӧ путёвкаяслӧн збыльвывса донысь 100 % да туйлӧн збыльвывса донысь 90 %;
Тайӧ пунктувса положениеяс оз паськавны йӧз вылӧ, кодъяс мунӧны «Артек» челядьлы войтыркостса шӧринӧ да «Орлёнок», «Смена» да «Океан» челядьлы ставроссияса шӧринъясӧ;
в) енбиа челядьлы – дзоньвидзалун бурмӧдан да шойччӧдан организацияясӧ путёвкаяслӧн збыльвывса донысь 100 %;
г) уна челядя семьяясысь челядьлы – ӧтувъя рӧскодлӧн луннас шӧркодь донысь 120 %, мыйта вештӧны челядьлысь дзоньвидзалун бурмӧдӧм да найӧс шойччӧдӧм вылӧ, дзоньвидзалун бурмӧдан да шойччӧдан организациялӧн сикас да челядьлӧн олан режим вылӧ видзӧдӧмӧн, но путёвкалӧн збыльвывса донысь оз унджык;
д) тайӧ пунктса «а»-«г» пунктувъясын индытӧм челядьлы, – ӧтувъя рӧскодлӧн луннас шӧркодь донысь 100 %, мыйта вештӧны челядьлысь дзоньвидзалун бурмӧдӧм да найӧс шойччӧдӧм вылӧ, дзоньвидзалун бурмӧдан да шойччӧдан организациялӧн сикас да челядьлӧн олан режим вылӧ видзӧдӧмӧн, но путёвкалӧн збыльвывса донысь оз унджык.
10. Шӧрин сетӧ дзоньвидзалун бурмӧдан да шойччӧдан организацияясӧ путёвкаяссӧ Коми Республикаса велӧдан, наука да том йӧз политика министерстволӧн тшӧктӧдӧн урчитӧм пӧрадокын.
Коми Республикаса Веськӧдлан котырлӧн
2020 во сора тӧлысь 3 лунся 329 №-а шуӧм дорӧ
3 №-а СОДТӦД
Коми Республикаса Веськӧдлан котырлӧн
2015 во ода-кора тӧлысь 15 лунся 193-р №-а тшӧктӧмӧ пыртӧм
ВЕЖСЬӦМЪЯС 
Коми Республикаса Веськӧдлан котырлӧн 2015 во ода-кора тӧлысь 15 лунся 193-р №-а тшӧктӧмын:
1) 5 пунктын:
а) «а»-«д» пунктувъяс киритны;
б) «ж1» пунктулын «да челядьлысь, кодъяс олӧны Коми Республикаса социальнӧя могмӧдан канму организацияясын,» кывъяс вежны «да челядьлысь, кодъяс олӧны тыр арлыдтӧмаясӧс социальнӧя реабилитируйтан шӧринъясын (тыр арлыдтӧмаясӧс социальнӧя реабилитируйтан юкӧнъясын), Коми Республикаса канму организацияясын стационарнӧй формаын социальнӧя могмӧдӧм вылын,» кывъясӧн;
2) 6 пунктса «а» пунктув гижны тадзи:
«а) могмӧдны Коми Республика мутасын челядьлысь дзоньвидзалун бурмӧдан организацияясӧс медицина уджалысьясӧн татшӧм организацияяслӧн заявкаяс серти;»;
3) 7 пунктӧ содтыны татшӧм сюрӧса «б1» пунктув:
«б1) могмӧдны челядьлысь группаяс артмӧдӧмсӧ, кодъяс олӧны тыр арлыдтӧмаясӧс социальнӧя реабилитируйтан шӧринъясын (тыр арлыдтӧмаясӧс социальнӧя реабилитируйтан юкӧнъясын), Коми Республикаса канму организацияясын стационарнӧй формаын социальнӧя могмӧдӧм вылын, челядьлысь дзоньвидзалун бурмӧдан организацияясӧ мӧдӧдӧм могысь;»;
4) 8.1 пункт гижны тадзи:
«8.1. Коми Республикаса культура, туризм да архив удж министерстволы отсавны Коми Республикаса канму культура учреждениеясӧн челядьлысь дзоньвидзалун бурмӧдан организацияясын челядьлы культура да прӧст кад коллялан мероприятиеяс нуӧдӧмын, художественно-эстетическӧй нырвизя профильнӧй сменаясын участвуйтӧм могысь челядьлысь группаяс артмӧдӧмын.»;
5) содтыны татшӧм сюрӧса 8.2 пункт:
«8.2. Коми Республикаса национальнӧй политика министерстволы:
а) могмӧдны челядьлысь группаяс артмӧдӧмсӧ, кодъяс занимайтчӧны социальнӧй нырвизя ӧтйӧза национально-культурнӧй ӧтувъяс да ӧтмунӧмъяс бердын творческӧй котыръясын, вежалунся школаясын, интересъяс серти клубъясын, а сідзжӧ Коми Республикаса велӧдан организацияясын велӧдчысьяс лыдысь, кыдзи Коми Республика мутасын, сідзи и сылӧн суйӧр сайын меститчӧм челядьлысь дзоньвидзалун бурмӧдан организацияяс подув вылын котыртӧм этнокультурнӧй нырвизя профильнӧй сменаясын участвуйтӧм могысь;
б) отсавны ведомствоувса Коми Республикаса канму учреждениеясӧн челядьлысь дзоньвидзалун бурмӧдан организацияясын челядьлы кывъяс серти этнокультурнӧй да этнообразовательнӧй уджтасъяс нуӧдӧмын.»;
6) 11 пунктӧ содтыны татшӧм сюрӧса «а1» пунктув:
«а1) ӧтув уджавны челядьлысь дзоньвидзалун бурмӧдан организацияяскӧд, кодъяс меститчӧны Коми Республикаса лӧсялана муниципальнӧй юкӧнлӧн мутасын, котыртан-инӧда сикасъяс да эмбур сикасъяс вылӧ видзӧдтӧг, медым могмӧдны челядьлӧн шойччигӧн да налысь дзоньвидзалун бурмӧдігӧн безопасносьт да челядьлысь шойччӧмсӧ да дзоньвидзалун бурмӧдӧмсӧ котыртӧм серти сетан услугаяслысь качество;». 
Лыткин 
16042 пас 
